
                        

   ᑐᓴᒐᒃᓴᖅ ᓴᖅᑭᑕᖅ 
 
 

ᓄᓇᕘᑉ ᒐᕙᒪᒃᑯᖏᑦ ᓴᖅᑭᑦᑎᔪᑦ ᓄᓕᐊᕐᓂᕐᒧᑦ ᖃᓄᐃᖏᑦᑕᕆᐊᖃᕐᓂᕐᒧᑦ 
ᒪᓂᓴᐅᑎᒥᒃ “ ᐅᕙᓐᓂᒃ ᐱᒻᒪᕆᐅᒋᔪᖓ” 

 
ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 11, 2010) – ᓄᑖᖅ ᓄᓕᐊᕐᓂᕐᒧᑦ ᖃᓄᐃᙱᑦᑕᕆᐊᖃᕐᓂᕐᒧᑦ ᒪᓂᓴᐅᑦ “ᐅᕙᓐᓂᒃ ᐱᒻᒪᕆᐅᒋᕗᖓ” 
ᑐᕌᓪᓗᐊᑕᕐᑐᖅ ᒪᒃᑯᒃᑐᓄᑦ ᖃᐅᔨᒪᕙᓪᓕᖁᓪᓗᒋᑦ ᓄᓕᐊᕐᓂᒃᑯᑦ ᖃᓄᐃᙱᑦᑕᕆᐊᖃᕐᓂᕐᒥᒃ ᐊᒻᒪᓗ ᑕᒪᒃᑯᐊ ᖁᐱᕐᕆᔾᔪᑕᐅᕙᒃᑐᑦ 
ᓄᓕᐊᕐᓂᒃᑯᑦ ᐊᔾᔨᒌᓐᙱᑦᑐᑦ ᐱᑕᖃᙱᑉᐹᓪᓕᖁᓪᓗᒋᑦ ᐊᐃᑦᑑᐅᑕᐅᕙᒃᑐᑦ ᓴᖅᑭᑕᐅᔪᖅ ᐅᓪᓗᒥ ᑕᒃᑯᓇᙵᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᓄᓇᕘᒧᑦ.  
 
“ᓄᓇᕗᑦ ᖁᑦᑎᖕᓂᕐᐹᒦᒻᒪᑦ ᑕᒪᒃᑯᓄᖓ ᓄᓕᐊᕐᓂᕐᒧᑦ ᖁᐱᕐᕆᔾᔪᑕᐅᕙᒃᑐᑦ ᐱᓪᓗᒋᑦ ᐊᒻᒪᓗ ᑕᒪᓐᓇ ᒪᓂᓴᐅᑕᐅᔪᖅ ᐃᓄᖕᓄᑦ 
ᐋᖅᑭᒃᓯᒪᓇᓱᖕᒪᑦ ᐊᓯᔾᔨᕐᑎᑦᑎᓇᓱᖕᓂᕐᒧᑦ ᐱᔾᔪᓯᕆᔭᐅᔪᓂᒃ ᐊᑐᕆᐊᖃᕐᓂᕐᒧᑦ ᐅᓱᐃᑦ ᐴᖏᓐᓂᒃ,”ᐅᖃᕐᑐᖅ ᓘᒃᑖᖅ ᓲᐳᓪ, ᓄᓇᕘᒥ 
ᐊᓐᓂᐊᖃᕐᓇᙱᑦᑐᓕᕆᔨᕐᔪᐊᖅ. “ᐃᓄᐃᑦ ᐃᒻᒥᖕᓂᒃ ᐱᒻᒪᕆᐅᒋᔭᕌᖓᒥᒃ ᐃᒻᒥᖕᓂᒃ ᓴᐳᑎᓯᒪᓇᓱᓲᖑᖕᒪᑕ ᑕᒪᒃᑯᓄᖓ.”  
 
ᑖᓐᓇ ᒪᓂᓴᐅᑕᐅᔪᖅ ᓴᖅᑭᑎᑦᑎᖕᒪᑦ ᓄᑖᒥᒃ ᑐᑭᓯᓇᓱᒡᕕᐅᔪᓐᓇᕐᑐᒥᒃ ᐃᑭᐊᖅᑭᕕᖕᒥᒃ– www.irespectmyself.ca, 
ᐅᔾᔨᕈᓱᒃᑎᑦᑎᕚᓪᓕᕈᑎᒃᓴᑦ ᐊᒻᒪᓗ ᖁᐊᕐᓵᕐᓇᙱᓐᓂᕐᓴᐅᔪᒃᑯᑦ ᓄᓕᐊᕐᓂᕐᒧᑦ ᐱᖁᑏᑦ ᑐᓐᓂᕐᓴᐅᑕᐅᓂᐊᕐᑐᑦ ᓄᓇᕘᒥ ᓄᓇᓕᓗᒃᑖᓄᑦ. 
ᑕᓐᓇ ᒪᓂᓴᐅᑕᐅᔪᖅ ᖃᐅᔨᑎᑦᑎᓂᐊᕐᒪᑦ ᓄᓇᕗᒻᒥᐅᑦ ᐃᒻᒥᖕᓂᒃ ᐱᒻᒪᕆᐅᒋᔭᕆᐊᖃᕐᓂᕐᒥᒃ ᐱᑲᑎᒥᓂᒡᓗ ᐃᒻᒥᓂᒃ ᑎᒥᓂ 
ᑲᒪᒋᑦᑎᐊᕐᓗᓂᐅᒃ ᓄᓕᐊᓗᖕᓂᒃᑯᑦ ᖃᓄᐃᓐᓂᐊᖏᒻᒪᑕ.  
 
ᑕᓐᓇ ᐃᑭᐊᖅᑭᕕᒃ ᐋᖅᑭᒃᓯᒪᓇᓱᒃᑐᖅ ᒪᒃᑯᒃᑐᑦ ᑐᓴᕈᒪᓇᔭᕐᑕᖏᓐᓂᒃ ᐱᑕᖃᕐᒪᑦ ᐅᖃᐅᓯᖃᕐᓂᐊᕐᑎᓪᓗᒋᑦ ᐱᖃᑎᖏᓐᓄᑦ ᓄᓕᐊᓗᖕᓂᐅᑉ 
ᒥᒃᓵᓄᑦ ᐊᒻᒪᓗ ᑕᒪᓐᓇ ᐊᐅᓚᓕᕐᓗᓂᔾᔪᒃ ᐃᓱᒪᓕᐅᕈᑎᒋᔭᑎᒃ ᑕᒪᓐᓇ ᓄᓕᐊᓗᖕᓂᒃᑯᑦ ᖃᓄᐃᙱᑦᑎᐊᖁᓪᓗᒋᑦ ᐱᖃᑎᒋᕙᒃᑕᖏᓪᓗ. 
  
ᑕᓐᓇᓗ ᒪᓂᓴᐅᑕᐅᔪᖅ ᐃᓚᖃᕐᑐᖅ ᐱᑎᑦᑎᔭᕆᐊᖃᕐᓂᕐᒥᒃ ᐅᓱᐃᑦ ᐴᖏᓐᓂᒃ “ᑲᑎᙵᔪᑦ ᖃᔅᓯᒐᓴᐃᑦ” ᑕᕐᓴᖃᐅᕐᖢᑎᒃ ᐊᔾᔨᒌᙱᑦᑐᓂᒃ 
ᑕᖅᑭᑕᒫᑦ. ᑖᓇ ᑐᓴᕐᑕᐅᔭᕆᐊᓕᒃ ᐊᔾᔨᑐᐃᓐᓇᖓ ᐊᒻᒪᓗ ᐱᒻᒪᕆᐅᓪᓗᓂ– “ᐊᑐᐃᓐᓇᐅᔭᕆᑦ ᐅᓲᑉ ᐴᖓᓂᒃ” ᐊᒻᒪᓗ 
“ᖃᐃᔨᓴᕐᑕᐅᕙᒡᓗᑎᑦ.”  ᖃᐅᔨᓴᕐᓂᒃᑯᑦ ᖃᐅᔨᔭᐅᓯᒪᔪᖅ ᑕᐃᒃᑯᐊ ᐅᓲᑉ ᐴᖏᑦ ᐱᐅᓛᖑᖕᒪᑕ ᖁᐱᕐᕆᑦᑐᒪᙱᓪᓗᓂ ᐊᔾᔨᒌᙱᑦᑐᓂᒃ 
ᐱᑕᖃᕐᒪᑦ ᑐᓐᓂᖅᑯᑕᐅᔪᓐᓇᕐᑐᓂᒃ ᐱᖃᑎᒋᔭᐅᕙᒃᑐᓄᑦ.   
 
ᑕᒫᕐᒥᑦᑎᐊᖅ ᓄᓇᕗᒻᒥᐅᑦ, ᒪᒃᑯᒃᑐᑦ ᐱᓗᐊᙳᐊᕐᖢᒋᑦ, ᑕᐃᒃᑯᐊᓗ ᐱᓕᕆᖃᑎᖃᓲᑦ ᒪᒃᑯᒃᑐᓂᒃ ᑕᑯᖁᒐᓗᐊᕐᐸᕗᑦ ᐃᑭᐊᖅᑭᕕᖕᒥᒃ 
ᓄᑖᒥᒃ – www.irespectmyself.ca – ᐃᓕᓐᓂᐊᕐᓗᒋᓪᓗ ᓄᓕᐊᕐᓂᒃᑯᑦ ᖃᓄᐃᙱᑦᑕᕆᐊᖃᕐᓂᖅ. ᓂᕈᐊᕆᑦ ᐃᓕᖕᓂᒃ ᐱᒻᒪᕆᐅᒋᓗᑎᑦ 
ᐱᖃᑏᓪᓗ, ᑕᒪᒃᑯᐊ ᓄᓕᐊᕐᓂᒃᑯᑦ ᖃᓄᐃᙱᔾᔪᑎᒃᓴᑦ ᐱᒻᒪᕆᐅᒋᓗᒋᑦ.  

ᑭᒃᑯᑐᐃᓐᓇᕐᓂᑦ ᑐᓴᕐᕕᐅᓇᓱᒍᓐᓇᕐᑐᖅ: 
ᐸᒻ ᑲᓪᑐ 
ᑐᓴᒐᒃᓴᓕᕆᔨᐅᓚᐅᑲᒃᑐᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
(867) 975-5712 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

